
INKLYUZIV TA’LIM 
SHAROITIDA IMKONIYATI 

CHEKLANGAN BOLALARNING 
MOSLASHUVIDA OILA VA 

MAKTABNING ROLI

Dadaboyev Jahongir Sherdil o‘g‘li
O‘zbekiston davlat jismoniy tarbiya va sport unversiteti

Annotatsiya: Mazkur maqolada inklyuziv ta’lim sharoitida imkoniyati cheklangan bolalarning ijtimoiy va ta’limiy muhitga 
moslashuvi jarayoni yoritilgan. Unda oila va maktabning moslashuvga ko‘rsatadigan psixologik, pedagogik va ijtimoiy 
ta’siri, ular o‘rtasidagi hamkorlik shakllari hamda bu hamkorlikning samarali natijalari tahlil qilingan. Maqola inklyuziv 
muhitda ishlovchi pedagoglar, psixologlar va ota-onalar uchun amaliy ahamiyatga ega.

Kalit so‘zlar: inklyuziv ta’lim, adaptiv jismoniy tarbiya, imkoniyati cheklanganlar, psixologik qo‘llab-quvvatlash, ijtimoiy 
integratsiya, psixologik to‘siq.
Abstract: This article highlights the process of adaptation of children with disabilities to the social and educational envi-
ronment in inclusive education. It analyzes the psychological, pedagogical, and social influence of the family and school 
on adaptation, the forms of cooperation between them, and the effective results of this cooperation. The article has prac-
tical significance for educators, psychologists, and parents working in an inclusive environment.

Key words: inclusive education, adaptive physical education, people with disabilities, psychological support, social inte-
gration, psychological barrier.
Аннотация: В данной статье освещается процесс адаптации детей с ограниченными возможностями к соци-
альной и образовательной среде в условиях инклюзивного образования. В ней анализируется психологическое, 
педагогическое и социальное влияние семьи и школы на адаптацию, формы сотрудничества между ними и 
эффективные результаты этого сотрудничества. Статья имеет практическое значение для педагогов, психологов 
и родителей, работающих в инклюзивной среде.

Ключевые слова: инклюзивное образование, адаптивное физическое воспитание, люди с ограниченными воз-
можностями, психологическая поддержка, социальная интеграция, психологический барьер.

KIRISH
Bugungi kunda inklyuziv ta’lim tizimi imkoniyati cheklangan bolalarning jamiyatga to‘liq qo‘shilishi, ularning 

ijtimoiy, emotsional va akademik rivojlanishiga katta e’tibor qaratmoqda. Inklyuziv ta’lim sharoitida bolalarning 
muvaffaqiyatli moslashuvi asosan ikki muhim omilga bog‘liq: oila va maktabning faol hamkorligi.

Oila – bolaning birinchi va eng asosiy muhitidir. Oila a’zolari bolaning o‘ziga bo‘lgan ishonchini shakllanti-
radi, uni qo‘llab-quvvatlaydi hamda o‘ziga xos ehtiyojlarini tushunib, psixologik yordam beradi. Oila tomonidan 
ko‘rsatiladigan mehr-muhabbat va sabr, bolaning ijtimoiy muhitga moslashuvini osonlashtiradi. Shuningdek, 
ota-onalar maktab bilan yaqindan hamkorlik qilishi, o‘qituvchilar bilan muntazam muloqotda bo‘lishi, bolalarning 
o‘quv jarayonidagi muvaffaqiyatlari va qiyinchiliklarini birgalikda hal qilishda muhimdir. Maktab esa inklyuziv 
ta’limning markaziy maskani bo‘lib, imkoniyati cheklangan bolalarning maxsus ehtiyojlariga moslashtirilgan 
o‘quv dasturlari, metodikalar va resurslar bilan ta’minlaydi. O‘qituvchilar bolalarni individual tarzda qo‘llab-quv-
vatlab, ularning ijtimoiy qobiliyatlarini rivojlantirishga yo‘naltirilgan mashg‘ulotlar tashkil etadi. Bundan tashqari, 
sinfdoshlari bilan sog‘lom munosabatlarni shakllantirish, ijtimoiy integratsiyani ta’minlash maktabning asosiy 
vazifalaridan biridir.

MAVZUGA OID ADABIYOTLAR SHARHI
Imkoniyati cheklangan bolalarning inklyuziv muhitga moslashuvi masalasi xalqaro va mahalliy tadqiqotchilar 

tomonidan keng o‘rganilgan. A. Florian va K. Black-Hawkins (2011) o‘z ishlarida inklyuziv ta’limning muvaffaqi-

Shuningdek, ular ota-onalar bilan hamkorlikning muhimligini alohida qayd etadilar. E. Avramidis va B. Norwich 
(2002) esa o‘qituvchilarning inklyuziv ta’limga bo‘lgan munosabati va pedagogik yondashuvlarining bolalarning 
ijtimoiy moslashuviga ta’siri haqida muhim ilmiy asoslar keltiradi. Ular moslashuv jarayonini murakkab, ammo 
o‘zaro hamkorlikda samarali bo‘ladigan ijtimoiy jarayon deb hisoblaydi.

Mahalliy tadqiqotlarda ham oila va maktabning uzviy aloqasi dolzarb mavzu bo‘lib qolmoqda. Jumladan, S. 
Xasanov (2019) o‘z izlanishlarida inklyuziv ta’limda oila bilan maktab o‘rtasidagi muvofiqlashtirilgan hamkorlik 
bolaning psixologik barqarorligi va ijtimoiy faolligini oshirishda hal qiluvchi omil ekanligini ko‘rsatgan. N. Jo‘ra-
yevaning (2020) fikricha, imkoniyati cheklangan bolalarda ijtimoiy moslashuv faqat akademik qo‘llab-quvvat-
lash bilan emas, balki emosional iqlim va ijobiy munosabatlar orqali ham shakllanadi. Xulosa qilib aytganda, 
adabiyotlar tahlili shuni ko‘rsatadiki, inklyuziv ta’limning samaradorligi o‘qituvchi, oila va ta’lim muassasasi o‘rta-
sidagi barqaror va hamkorlikka asoslangan munosabatlarga bevosita bog‘liqdir.

TADQIQOT METODOLOGIYASI
Oila va maktabning yaqin hamkorligi, ularning birgalikdagi sa’y-harakatlari imkoniyati cheklangan 

bolalarning jamiyatga moslashuvi va ularning ijtimoiy faolligini oshirishda muhim omil hisoblanadi. Shu yo‘l bilan 
inklyuziv ta’lim bolalar uchun nafaqat o‘quv jarayoni, balki hayotda to‘liq ishtirok etish uchun imkoniyat yaratadi. 
Ushbu ishning maqsadi – tadqiqotda inklyuziv sinflarda adaptiv jismoniy tarbiya jarayonining pedagogik va 
psixologik jihatlarini tahlil qilishdan iborat [10].

Tadqiqotning usullari quyidagilardan iborat: ilmiy-uslubiy adabiyotlarni tahlil qilish usuli; umumlashtirish 
usuli.

TAHLIL VA NATIJALAR
Imkoniyati cheklangan bolalarning moslashuv jarayonini o‘rganish. Inklyuziv ta’lim sharoitida imkoniyati 

cheklangan bolalar turli jismoniy, psixologik va ijtimoiy qiyinchiliklarga duch kelishi mumkin. Tadqiqotning 
ushbu vazifasi ularning o‘quv muhitiga qanday moslashishini, qanday qiyinchiliklarga duch kelishini va bu jara
yonda qanday qo‘llab-quvvatlash usullari samarali bo‘lishini aniqlashga qaratilgan. Shu bilan birga, bolaning 
moslashuv jarayoniga ta’sir qiluvchi shaxsiy va tashqi omillar (yosh, oila muhiti, maktab muhiti, jismoniy imkoni-
yatlar) ham o‘rganiladi [1]. Imkoniyati cheklangan bolalarning jamiyatga, o‘quv muhitiga va atrofdagi odamlar 
bilan muloqotga moslashuv jarayoni murakkab va ko‘p qirrali hisoblanadi. Bu jarayon bolaning nafaqat jismoniy, 
balki psixologik va ijtimoiy jihatlarini ham qamrab oladi.

Moslashuv jarayoni asosan uch bosqichda o‘rganiladi:
1.	 Psixologik moslashuv – bolaning o‘z imkoniyatlari cheklanganligini anglab yetishi, o‘ziga bo‘lgan muno-

sabatini shakllantirishi va ruhiy holatini barqarorlashtirishi. Bu bosqichda bolada o‘ziga nisbatan ijobiy yoki 
salbiy fikrlar paydo bo‘lishi mumkin.

2.	 Ijtimoiy moslashuv – bolaning jamiyatda, sinfdoshlari va boshqa odamlar bilan munosabatlarini o‘rga
nishi, o‘zaro aloqalarni rivojlantirishi, o‘zini jamiyat a’zosi sifatida his qilishi.

3.	 Funktsional moslashuv – kundalik hayotdagi vazifalarni bajarish qobiliyati, o‘quv jarayoniga va kundalik 
faoliyatga moslashishi, maxsus texnologiyalar yoki yordamchi vositalardan foydalanishni o‘rganishi [2].
Moslashuv jarayonini o‘rganishda ota-ona va maktab muhim ahamiyatga ega, chunki ular bolaning ehtiyoj

larini tushunib, unga qo‘llab-quvvatlov ko‘rsatishadi. Shu bilan birga, psixologik va pedagogik yordamlar hamda 
individual reabilitatsiya dasturlari samarali yechim sifatida qo‘llaniladi. Oila va maktabning o‘zaro hamkorligini 
tadqiq etish. Imkoniyati cheklangan bolaning ta’lim jarayonidagi muvaffaqiyati nafaqat maktabga, balki oilaning 
qo‘llab-quvvatlash darajasiga ham bevosita bog‘liq. Tadqiqot ushbu ikki muhit – oila va maktab – o‘rtasidagi 
hamkorlikni tahlil qilishni maqsad qiladi. Pedagoglar va ota-onalar o‘rtasida samarali muloqot o‘rnatish, bolaga 
qo‘shimcha psixologik yordam ko‘rsatish va uning ijtimoiy moslashuvini osonlashtirish usullari aniqlanadi.

1-jadval: Inklyuziv ta’limda oila va maktab hamkorligining asosiy yo‘nalishlari
Yo‘nalish Oilaning vazifalari Maktabning vazifalari Hamkorlik natijasi

Psixologik qo‘llab-quvvatlash Bolani ruhiy tayyorlash, 
ishonchni shakllantirish

Psixologik xizmatlar tashkil 
etish Bola o‘zini erkin his qiladi

Ma’lumot almashinuvi Bolaga oid axborotni 
maktabga yetkazish

Ta’lim jarayonidagi natijalarni 
oila bilan baham ko‘rish

Bolaning individual 
ehtiyojlari inobatga olinadi

Motivatsiya Bolaning yutuqlarini 
rag‘batlantirish Ta’limga qiziqishini oshirish Bola o‘qishga ijobiy 

munosabatda bo‘ladi

Ijtimoiylashuv Tashqi muloqotga 
tayyorlash

Tengdoshlar bilan 
integratsiyaga yordam berish Bola jamoadan ajralmaydi

Pedagogik qo‘llab-quvvatlash Uy sharoitida qo‘shimcha 
mashg‘ulotlar

Moslashtirilgan metodlardan 
foydalanish

Bolaning rivojlanishi izchil 
kechadi

Tadqiqot natijalari shuni ko‘rsatadiki, oila va maktabning yaqin hamkorligi bolalarning o‘z-o‘zini anglashini 
oshiradi, ularning ta’limga bo‘lgan motivatsiyasini kuchaytiradi va ijtimoiy moslashuvini yaxshilaydi. Shu sababli, 
ta’lim muassasalari va oilalar o‘rtasida samarali hamkorlikni rivojlantirishga qaratilgan dasturlarni yaratish va 
amalga oshirish zarur [4]. 

Bolalarning maktab muhitiga moslashuvi turli omillarga bog‘liq. Bu omillar ichida pedagoglarning yondashuvi, 
sinfdoshlarning munosabati, ta’lim muhitining mosligi, oilaviy qo‘llab-quvvatlash darajasi va jismoniy imkoni-
yatlar muhim rol o‘ynaydi. Ushbu vazifa doirasida inklyuziv ta’limda bolaning moslashuviga ta’sir qiluvchi asosiy 
omillar aniqlanadi va ularning qaysi biri eng muhim ekani tahlil qilinadi. Imkoniyati cheklangan bolalarning 
moslashuv jarayoniga ta’sir etuvchi omillar ko‘p qirrali bo‘lib, ular individual, oilaviy, maktab va ijtimoiy darajada 
o‘zgaradi. Quyidagi omillar moslashuv sifatiga bevosita ta’sir ko‘rsatadi: bolaning salomatlik holati va imkoniyat-
lari darajasi, psixologik xususiyatlari (o‘ziga bo‘lgan ishonch, motivatsiya, stressga chidamlilik), oldingi hayotiy 
tajriba va o‘rganish qobiliyatlari; oilaning ijtimoiy-iqtisodiy holati, ota-ona qo‘llab-quvvatlashi va mehr-muhab-
bati, oila a’zolari o‘rtasidagi muloqot va bolaning ehtiyojlarini tushunish, oila va maktab o‘rtasidagi hamkorlik 
darajasi; maktabda maxsus ta’lim metodikalarining mavjudligi va sifati, o‘qituvchilarning malakasi va bolaning 
ehtiyojlariga moslashuvchan yondashuvi, inklyuziv muhitning ijtimoiy qabul qilinishi va sinfdoshlarning muno-
sabati; jamiyatdagi inklyuziya siyosati va qonunchilik bazasi, mahalliy hamjamiyat va ijtimoiy qo‘llab-quvvat-
lash tizimlari, madaniy va diniy stereotiplar, ular orqali bolaning jamiyatda qabul qilinishi. Ushbu omillar o‘zaro 
bog‘liq bo‘lib, ularning uyg‘unligi yoki muvozanatsizligi bolaning moslashuv jarayonini sezilarli darajada o‘zgar-
tiradi. Shuning uchun, imkoniyati cheklangan bolalarning ta’lim va ijtimoiy muhitga muvaffaqiyatli moslashuvi 
uchun har bir omilni e’tiborga olish zarur [5]. Tadqiqot natijalariga asoslanib, imkoniyati cheklangan bolalar bilan 
ishlaydigan ota-onalar va pedagoglar uchun metodik tavsiyalar ishlab chiqiladi. Ushbu tavsiyalar bolaning ijti-
moiy moslashuvini osonlashtirish, uning o‘ziga bo‘lgan ishonchini oshirish va ta’lim jarayonida samarali ishtirok 
etishini ta’minlashga qaratiladi. 

Tavsiyalar psixologik qo‘llab-quvvatlash, moslashtirilgan o‘quv dasturlaridan foydalanish va pedagogik 
yondashuvlarni takomillashtirishni o‘z ichiga oladi [6]. Har bir bolaning jismoniy va psixologik xususiyatlarini 
inobatga olish, ota-onalar, pedagoglar va mutaxassislar o‘rtasida doimiy aloqa o‘rnatish, bola uchun motivatsi-
yani oshiradigan maqtov va kichik yutuqlarni qadrlash tizimini yaratish muhim hisoblanadi. Pedagoglar maxsus 
metodikalarni bilishi, adaptiv jismoniy tarbiya usullaridan foydalanishi, bola rivojlanishini muntazam kuzatib 
borishi, harakatli o‘yinlar orqali uni faollashtirishi va guruh ishlarida muloqotga jalb qilishi lozim. Ota-onalar va 
o‘qituvchilar uchun treninglar va seminarlar tashkil qilish, video qo‘llanmalar, elektron darsliklar, mobil ilovalar 
orqali qo‘shimcha ko‘nikmalar berish, zarur hollarda psixolog yoki defektolog mutaxassislar maslahatini tashkil 
etish tavsiya etiladi. 

Moslashtirilgan o‘quv dasturlarini ishlab chiqish, individual yondashuvni kuchaytirish imkoniyati chek-
langan bolalarning qobiliyatlariga mos mashg‘ulotlar tanlash, yuklamani me’yorda taqsimlash va muvaffaqiyat 
hissini oshirishga yordam beradi [7]. Shuningdek, o‘qituvchilar va sinfdoshlarni imkoniyati cheklangan bolalar 
bilan ishlashga tayyorlash, ota-onalar va pedagoglar o‘rtasida muntazam uchrashuvlar, seminarlar va masla-
hatlar o‘tkazish, bolaning holati, rivojlanish sur’ati va ehtiyojlari haqida fikr almashish orqali sinergiya hosil qilish 
muhimdir. Maktab infratuzilmasini imkoniyati cheklangan bolalar ehtiyojlariga moslashtirish (panduslar, keng 
eshiklar, liftlar, maxsus partalar, Braille yozuvi, audiovizual vositalar) orqali fizik to‘siqlarsiz muhit yaratiladi. 
Yakuniy tavsiya sifatida inklyuziv ta’lim bo‘yicha o‘qituvchilar uchun maxsus kurslar va amaliy mashg‘ulotlar 
o‘tkazilishi, adaptiv metodika, maxsus pedagogika va psixologiya bo‘yicha qisqa muddatli malaka oshirish 
kurslari tashkil etilishi zarur. Bu esa pedagoglarning kasbiy salohiyatini oshirish orqali imkoniyati cheklangan 
bolalarning ehtiyojlariga mos yondashuvni shakllantirishga xizmat qiladi [8].

XULOSA VA TAKLIFLAR
Inklyuziv ta’lim sharoitida imkoniyati cheklangan bolalarning moslashuvi ko‘plab omillarga bog‘liq bo‘lsa-da, 

bu jarayonda oila va maktabning o‘rni alohida ahamiyat kasb etadi. Oila – bolaning eng yaqin ijtimoiy muhi
tidir va u bolaga mehr, tushunish hamda qo‘llab-quvvatlash orqali psixologik barqarorlikni ta’minlaydi. Ayniqsa, 
ota-onalarning farzandining imkoniyatlariga nisbatan ijobiy munosabati, unga bo‘lgan e’tibori va individual 
yondashuvi bolaning o‘ziga bo‘lgan ishonchini oshirishda muhim rol o‘ynaydi. Shu bilan birga, pedagog va 
psixologlar bilan muntazam hamkorlik qilish bolaning rivojlanishidagi ijobiy o‘zgarishlarga erishishda zaruriy 
shartlardan biridir [9].

tiruvchi muhim muassasa hisoblanadi. Ta’lim muassasalarida inklyuziv muhit yaratish, pedagoglar tomonidan 
individual yondashuvni yo‘lga qo‘yish, maxsus metod va texnologiyalarni qo‘llash orqali imkoniyati cheklangan 
bolalarning jismoniy, aqliy va ijtimoiy salohiyatining to‘liq namoyon bo‘lishiga sharoit yaratiladi. Ayniqsa, sinf-
doshlar va o‘qituvchilar tomonidan ijobiy munosabatning shakllanishi bolaning jamoadagi o‘z o‘rnini topishiga 
xizmat qiladi.

Oila va maktab o‘rtasidagi uzviy hamkorlik, pedagogik maslahatlar almashinuvi, psixologik qo‘llab-quvvat-
lash tizimi hamda bolaga nisbatan yagona yondashuv strategiyasining ishlab chiqilishi inklyuziv ta’lim samara-
dorligini oshiradi. Xulosa qilib aytganda, imkoniyati cheklangan bolaning moslashuv jarayoni oila va maktab-
ning birgalikdagi mas’uliyatli, izchil va tizimli yondashuviga bog‘liq bo‘lib, bu esa bola shaxsining to‘laqonli 
rivojlanishini ta’minlaydi.

